
१ थिस्सलुनीकियामान

१  १ थिस्सलुनीकियामान केर परम पिता परमेश्वर 
आउर प्रभ ुयीश ुमसीह में स्थित कलीसिया के 

पौलसु, सिलवानसु आउर तीमथुियसु केर ओर से:
परमेश्वर केर अनगु्रह आउर शांति तोहरे केर सागें 

रहोक।

थिस्सलुनीकियामान केर जीवन आउर विश्वास
२

 हमरे तोहरे सोउब कर लागिन सोभे समय परमेश्वर 
के धन्यवाद दतेे रहिला आउर अपन प्रार्थनामान में हमरे 
तोहरे केर याईद करते रहिला। ३ प्रार्थना करते करते हमरे 
सोभ ेसमय तोहरे केर उ काम के याईद करिला जे फल 
हकेे, विश्वास केर, प्रेम से पैदा होवाल तोहरे केर कठिन 
परिश्रम केर, आउर हमार प्रभ ुयीश ुमसीह में आशरा से 
उत्पन्न तोहरे केर धिराजपरू्ण सहनशीलता के हमरे सोभ े
समय ध्यान करते रहिला।

४
 परमशे्वर केर प्रिय हमार भाईमान, हमरे जानिला कि 

तोहरे उकार चनुाल हकेा। ५ काहकेि हमार ससुमाचार केर 
विवरण तोहरे ठिन मात्र शब्द में नी पहुईँच ेलेकिन पवित्र 
आतमा सामर्थ्य आउर गहन श्रद्धा केर सागें पहुईँच।े तोहरे 
जानाला कि हमरे जेखान तोहरे केर सागें रही, तोहरे केर 
लाभ केर लागिन कैसान जीवन जीयात रही। ६

 कठोर 
यातनामान केर बीच तोहरे पवित्र आतमा से मिलेक 
वाला खशुी केर साथ ससुंदशे के ग्रहण करला आउर 
हमार तथा प्रभ ुकेर अनकुरण करेक लगला।

७
 ईकार लागिन मकिदनुिया आउर अखाया केर सोभ े

विश्वासिमान केर लागिन तोहरे एक आदर्श बईन गेला 
८

 काहकेि तोहरे से प्रभ ुकेर संदशे केर ज ेगूजँ उठलक, उठु 
न केवल मकिदनुिया आउर अखाया में सनुाल गेलाक 
लेकिन परमशे्वर में तोहरे केर विश्वास सोउब दिग ेजानाए 
मानाए गेलाक। सेहसेे हमरे केर कोनो भी कहके केर 
आवश्यकता नैखे। ९

 

–१०
 काहकेि उमान निजे ह ेहमार 

विषय में बताएना कि तोहरे हमार कैसान स्वागत कईर 
रहा आउर जीवित तथा सच्चा परमशे्वर केर सेवा करेक 
केर लागिन आउर सोरग से उकार बेटा केर आगमन 
के प्रतीक्षा करेक केर लागिन तोहरे मरू्तिमान केर दिगे से 
जीवित परमेश्वर केर दिगे कैसान घरुला। बेटा अर्थात ्
यीश ुके उ मोरालमान में से फिर से जिलाए उठाए रह े

आउर ओह ेपरमशे्वर केर आवेक वाला कोप से हमार 
रक्षा करेला।

थिस्सलुनीका में पौलुस केर काम

२  १ ह ेभाईमान, तोहरे ठिन हमार आवेक केर सम्बन्ध 
में तोहरे निजे जानाला कि उठु निरर्थक नी रह।े 

२
 तोहरे जानाला कि फिलिप्पी में यातनामान झेलेक 

आउर दरु्व्यवहार सहके केर पिछे भी परमेश्वर केर 
सहायता से हमार कड़ा विरोध केर रहाल से भी परमशे्वर 
केर ससुमाचार के सनुाएक केर साहस प्राप्त होलाक। 
३

 निश्चय हमरे जेखान आदमीमान केर ध्यान अपन 
उपदशेमान केर दिगे खींचेक खोजथि होले उठु ईकार 
लागिन नई कि हमरे कोनो भटकाल आही। आउर न ही 
ईकार लागिन कि हमार उद्देश्य दषूित हकेे आउर ईकार 
लागिन भी नई कि हमरे आदमीमान के ठकेक केर जतन 
कराथि। ४ हमरे आदमीमान के खशुी करेक केर कोशिश 
नी कराथि लेकिन हमरे तो उ परमशे्वर के खशुी कराथि जे 
हमार मन केर भदे के जानेला।

५
 निश्चय हमरे केखनों भी चापलोसी केर बातमान केर 

सागें तोहरे केर सामने नी आएही। जसैान कि तोहरे जानाला, 
हमार उपदशे कोनो लोभ केर बहाना नैख।े परमशे्वर साक्षी 
हकेे ६

 हमरे आदमीमान से कोनो मान सम्मान भी नी 
खोजलि। न तोहरे से आउर न ही कोनो आउर से।

७
 यद्यपि हमरे मसीह केर प्रेरितमान केर रूप में अपन 

अधिकार जताएक पारती किन्तु हमरे तोहरे केर बीच 
वैसानेह ेनम्रता केर साथ रही a जसैान एक माँ अपन छौवा 
के दधू पियाए के उकार पालन-पोषण करेला। ८ हमरे तोहरे 
केर प्रति वैसानेह ेनम्रता केर अनभुव कईरी, ईकार लागिन 
परमेश्वर से मिलाल ससुमाचार के नई, लेकिन निजे 
अपन के भी हमरे तोहार सागें बाँईट लेवेक खोजाथि 
काहकेि तोहरे हमार प्रिय होए जाएहा। ९ ह ेभाईमान, तोहरे 
हमार कठोर परिश्रम आउर कठिनाई के याईद रखबा जे 
हमरे दिन-राईत ईकार लागिन कईरी ताकि हमरे परमशे्वर 
केर ससुमाचार के सनुाते सनुाते तोहार ऊपरे बोझ नी 
बनबोई।
a २:७ किन्तु … साथ रही  कोनो यनूानी प्रतिमान में आह:े 
“किन्तु तोहरे केर बीच हमरे छौवाए बईन रहलि।”

१०

 तोहरे साक्षी हकेा आउर परमशे्वर भी साक्षी हकेे 
कि तोहरे विश्वासिमान केर प्रति हमार कितना आस्था, 
धार्मिकता आउर दोष रहितता केर साथ व्यवहार कईरा। 
११

 तोहरे जानाला कि जसैान एकझन बाप अपन छौवामान 
केर सागें व्यवहार करेला १२

 वैसानेह ेहमरे तोहरे में से हर 
एकझन के आग्रह केर साथ सखु चनै दईेही। आउर उ रीति से 
जाएक केर लागिन कईही जकेार से परमशे्वर, जहेार तोहरे के 
अपन राज्य आउर महिमा में बोलाए भईेज,े खशु होवेला।

१३
 आउर ईकार लागिन हमरे परमेश्वर के धन्यवाद 

निरन्तर करते रहिला काहकेि हमार से तोहरे जेखान 
परमेश्वर केर वचन ग्रहण करला होले उके मानवीय 
सन्देश केर रूप में नई लेकिन परमशे्वर केर सन्देश केर 
रूप में ग्रहण करला, जैसान कि उ आसल में आह।े 
आउर तोहरे विश्वासीमान में जेकार प्रभाव भी आह।े 
१४

 ह ेभाईमान, तोहरे यहूदीमान में स्थित मसीह यीश ुमें 
परमशे्वर केर कलीसियामान केर अनसुरण करते आहा। 
तोहरे अपन साथी दशे-भाईमान से वैसानेह ेयातनामान 
झईेला जैसान उमान उ यहूदीमान केर हाथ झईेल रहाँए। 
१५

 जेमान प्रभ ुयीश ुके मोराए दलेाँए आउर नबीमान के 
बाहिरे खदाईड़ दलेाँए। उमान परमशे्वर के खशु नी करेना 
उमान तो समचूा मानवता केर विरोधी हकेाँए। १६

 उमान 
अधर्मीमान के ससुमाचार केर उपदशे दवेेक में बाधा 
खड़ा कराएना कि कहीं उ आदमीमान केर उद्धार न होए 
जाओक। ईसोउब बातमान में से उमान सोभ ेसमय अपन 
पापमान केर घड़ा भराते रहनेा आउर अन्ततः एखान तो 
परमशे्वर केर प्रकोप उमान में भाल से आए पईड़े।

फिर मिलेक केर ईच्छा
१७

 ह ेभाईमान, जहाँ तक हमार बात हकेे, हमरे थोड़ा समय 
केर लागिन तोहरे से बिछाईड़ जाए रही। विचारमान से 
नई, केवल शरीर से। सेहसेे हमरे तोहरे से मिलेक केर 
लागिन बहुत उतावला होए गेली। हमार ईच्छा तीव्र होए 
जाए रह।े १८

 हाँ! हमरे तोहरे से मिलेक केर लागिन बहुत 
जतन करात रही। मोय़ पौलसु अनेक बार जतन करलों 
किन्तु शतैान उकार में बाधा डाललक। १९

 होले बतावा 
तो हमार आशरा, हमार उल्लास या हमार उ मकुुट जकेार 
में हमार ईतना गर्व आह,े का हकेे? का उठु तोहरे ह ेन 
लगा। हमार प्रभ ुयीश ुकेर दोबारा आवेक में जेखान 
हमरे उकार सामने उपस्थित होबोई २०

 होले हुवाँ तोहरे में 
महिमा आउर हमार आनन्द होई।

३  १ काहकेि हमरे आउर अधिक प्रतीक्षा नी करेक 
सकात रही ईकार लागिन हमरे एथेंस में एकलाए 

ठहरेक केर निश्चय कईर लेली। २ आउर हमरे हमार भाई 
तथा परमेश्वर केर लागिन मसीह केर ससुमाचार केर 
प्रचार में अपन सहकर्मी तिमथुियसु के तोहरे के सदुृढ़ 
बनाएक आउर विश्वास में उत्साहित करेक केर लागिन 
तोहरे ठिन भईेज दलेी ३

 ताकि ई वर्तमान यातनामान से 
कियो विचलित न होए जाओक। काहकेि तोहरे तो 
जानालाए कि हमरे तो यातना केर लागिनए निश्चित 
कराल जाएही। ४ आसल में जेखान हमरे तोहरे ठिन रही, 
तोहरे के पहिले से ह ेकहात रही कि हमार ऊपरे कष्ट 
आवेक वाला आह,े आउर ईठु ठीक वैसानेह ेहोलाक 
भी। तोहरे तो ईके जानालाए। ५

 ईकार लागिन काहकेि 
मोंय़ आउर अधिक प्रतीक्षा नी करेक सकात रहों, ईकार 
साई मोंय़ तोहरे केर विश्वास केर विषय में जानेक 
तिमथुियसु के भेईज दलेों। काहकेि मोर डर रह े कि 
लभुाएक वाला कहीं तोहरे के प्रलोभित कईरके हमार 
कठिन परिश्रम के व्यर्थ तो नी कईर दईेह।े

६
 तोहार ठिन से तिमथुियसु एखान-एखान हमार ठिन 

वापस घईुरेह आउर उ हमरे के तोहरे केर विश्वास आउर 
तोहरे केर प्रेम केर शभु समाचार दलेाक। उ हमरे के 
बतालक कि तोहरे केर हमार मधरु याईद आवेला आउर 
तोहरे हमार से मिलेक केर लागिन बहुत अधीर आहा। 
वैसानेह े जैसान हमरे तोहरे से मिलेक केर लागिन। 
७

 ईकार लागिन ह ेभाईमान, हमार सोभ ेपीड़ामान आउर 
यातनामान में तोहरे केर विश्वास केर कारण से हमार 
उत्साह बहुत बईढ़े। ८ हाँ! एखान हमरे फिर साँस लेवेक 
पाराथि काहकेि हमरे जाईन गेली कि प्रभ ुमें तोहरे अटल 
खड़ा आहा। ९

 तोहरे केर विषय में तोहरे केर कारण 
जे आनन्द हमरे के मिले, उकार लागिन हमरे परमशे्वर 
के धन्यवाद कैसान करबोई। अपन परमशे्वर केर सामने 
१०

 राईत-दिन यथासम्भव लगन से हमरे प्रार्थना करते 
रहिला कि कोनो रकाम से तोहरे केर मुँख फिर दईेख 
पाबोई आउर तोहरे केर विश्वास में जे कुछ कमी रई जाह,े 
उके परूा करबोई।

११
 हमार परम पिता परमेश्वर आउर हमार प्रभ ुयीश ु

तोहरे ठिन आवेक केर लागिन हमरे के रास्ता दखेाओक। 
१२

 आउर प्रभ ुएक दोसरे केर प्रति तथा सौब कर लागिन 
तोहरे में जे प्रेम आह,े उकार बढ़ोतरी करोक। वैसानेह े
जैसान तोहरे केर लागिन हमार प्रेम उमईड़ जाएला। 
१३

 ई रकाम उ तोहरे केर हृदयमान के सदुृढ़ करोक आउर 
उमान के हमार परम पिता परमशे्वर केर सामने हमार प्रभ ु
यीश ुकेर आगमन समय अपन सोभ ेपवित्र सोरगदंतूमान 
केर सागें पवित्र एवं दोष-रहित बनाए दईे।

परमेश्वर के खुश करेक वाला जीवन

४  १ ह ेभाईमान, एखान मोर तोहरे के कुछ आउर 
बातमान बताएक आह।े यीशु मसीह केर नाम 

में हमार तोहरे से प्रार्थना एवं निवेदन कराथि कि 
तोहरे हमार से जे रकाम उपदेश ग्रहण करला, तोहरे 
के परमेश्वर के खशु करेक केर लागिन उकरे अनुसार 
चलेक लगे। निश्चय तोहरे ओह ेरकाम चलाथा भी। 
किन्तु तोहरे वैसानेह ेआउर अधिक से अधिक करते 
चला। २

 काहकेि तोहरे ईके जानाला कि प्रभ ुयीश ुकेर 
अधिकार से हमरे तोहरे के का निर्देश दिईही। ३

 आउर 
परमेश्वर केर येह ेईच्छा आह ेकि तोहरे उकार से पवित्र 
होए जावा, व्यभिचारमान से दरू रहा, ४

 अपन शरीर 
केर वासनामान a लेकिन नियन्त्रण रखेक सीखा-ऐसान 
ढंग से जे पवित्र हेके आउर आदरणीय भी। ५

 न कि 
उ वासना पूर्ण भावना से जे परमेश्वर के नी जानोईया 
अधर्मिमान केर जैसान। ६

 ई भी परमेश्वर केर ईच्छा 
हकेे कि ई विषय में कियो अपन भाई केर प्रति कोनो 
अपराध न करोक या कोनो अनुचित लाभ न उठाओक, 
काहेकि ऐसान सोभे पापमान केर लागिन प्रभु दण्ड 
देई जैसान कि हमरे तोहरे के बताए चुईकी आउर 
तोहरे के सावधान भी कईर चईुकी। ७

 परमेश्वर हमरे के 
अपवित्र बनेक केर लागिन नी बोलाह े लेकिन पवित्र 
बनेक केर लागिन बोलाह।े ८

 ईकार वास्ते जे ई शिक्षा 
के नकराएला उ कोनो मनुष्य के नी नकराथे लेकिन 
परमेश्वर के नकराथे। उ परमेश्वर के जे तोहरे के अपन 
पवित्र आतमा भी प्रदान करेला।

९
 एखान तोहरे तोहरे केर भाई बहिनमान के प्रेम 

केर विषय में भी लिखाल जाओक, ईकार तोहरे के 
आवश्यकता नैख ेकाहकेि परमशे्वर निजे तोहरे के एक 
दोसरे केर प्रति प्रेम करेक केर शिक्षा दईेह।े १०

 आउर 
आसल में तोहरे अपन सोभ ेभाईमान केर सागें समचूा 
मकिदनुिया में ऐसानेह ेकराथा भी। किन्तु भाईमान! हमरे 
तोहरे से ऐसान ह ेअधिक से अधिक करेक केर लागिन 
कहाथि।

११
 शांतिपूर्वक जीएक के आदर के वस्तु समझा। 

अपन काम से काम रखा। निजे अपन हाथ से काम 
करा। जसैान कि हमरे तोहरे के बताए चईुकी। १२

 ईकार से 
कलीसिया से बाहिरे केर आदमीमान तोहरे केर जीएक 
केर ढंग के आदर करबाँए। ईकार से तोहरे केर केखों भी 
दोसरा केर ऊपरे निर्भर नी रहके पड़ी।

a ४:४  ईकार अनवुाद ई रकाम भी कराल जाए सकाएला: 
“अपन ह ेपत्नी केर सागें कैसान रहाल जाएला।”

प्रभ केर घुरेक
१३

 ह ेभाईमान, हमरे खोजाथि कि जेमान सोउब दिन केर 
लागिन-निन्दाए गेलाँए, तोहरे उमान केर विषय में भी 
जाना ताकि तोहरे उ आउरमान केर समान, जेमान केर 
ठिन आशरा नैख,े शोक न करेक होक। १४

 काहकेि यदि 
हमरे ईके विश्वास कराथि कि यीश ुकेर मतृ्यु होए गेलाक 
आउर उ फिर से जी उठलक, होले ओह ेरकाम जेमान 
उकार में विश्वास कईरके प्राण त्याग दईेहाँए, उमान केर 
सागें भी परमशे्वर वैसानेह ेकरी। आउर यीश ुकेर सागें 
वापस लेई जाई।

१५
 जेखान प्रभ ुकेर फिर से आगमन होई होले हमरे 

जेमान जीवित आही आउर एखान हिय़ाँए आही उमान 
से आगे नी निकलेक पारबोई जेमान मोईर चईुकाँए। 
१६

 काहकेि सोरगदूतंमान केर मखुिया जेखान अपन ऊँचा 
स्वुर से आदशे दईे तथा जेखान परमेश्वर केर बिगुंल 
बजी होले प्रभ ु निजे सोरग से उतरी। उ समय जेमान 
मसीह में प्राण त्याईगाँए, उमान पहिले उठबाँए। १७

 उकार 
पिछे हमरे जमेान जीवित आही, आउर एखान भी हियाँए 
आही उमान केर सागें हवा में प्रभ ुसे मिलेक केर लागिन 
बादलमान केर बीच ऊपरे उठाए लेवाल जाबोई आउर 
ई रकाम से हमरे सोउब दिन केर वास्ते प्रभ ुकेर सगं होए 
जाबोई। १८

 अतः ईसोउब शब्द मान केर सागें एक दोसरे 
के उत्साहित करते रहा।

प्रभ केर स्वागत केर लागिन तैयार रहा

५  १ ह ेभाईमान, समय आउर तिथिमान केर विषय में 
तोहरे के लिखके केर कोनो दरकार नैख े२

 काहकेि 
तोहरे निज ेबहुत अच्छा से जानाला कि जसैान चोर राईत 
घारी चपुे चपुे चईल आवेला, वैसानेह ेप्रभ ुकेर फिर से 
घरेुक केर दिन भी आए जाई। ३

 जेखान आदमीमान 
कहबाँए कि “सोउब कुछ शांत आउर सरुक्षित आह”े 
सेखाने जैसान एकझन गर्भवती स्त्री के अचानक प्रसव 
वेदना आए घरेेला वैसानेह ेउमान में विनाश उताईर आवी 
आउर उमान कोनो ठिन भाईग के नी बाचके पारबाँए।

४
 किन्तु ह ेभाईमान, तोहरे अन्धकार केर निवासी न 

लगा कि तोहरे ऊपरे उ दिन चपुे चपुे चोर केर रकाम 
आए जाओक। ५

 तोहरे सोउब कोई तो इजंोत केर बेटा 
हकेा आउर दिन केर संतान हकेा। हमरे न तो राईत से 
सम्बन्धित आही आउर न ही अन्धार से। ६ ऐह ेलाई हमरे 
के आउरमान केर रकाम सतुले नी रहके लगी, लेकिन 
सावधानी केर साथ हमरे के तो अपन में नियन्त्रण रखके 
लगे। ७

 काहकेि जेमान सतेुना, राईत में सतेुना आउर 

जेमान नशा कराएना, उमान भी राईत में मदमस्त होवनेा। 
८

 किन्तु हमरे होले दिन से सम्बन्धित हकेि ईकार लागिन 
हमरे अपन में काब ूरखके लगे। आवा विश्वास आउर 
प्रेम केर झिलम धारण कईर लेंवा आउर उद्धार पावेक केर 
आशरा में मकुुट केर जैसान ओईढ़ लेबोई।

९
 काहकेि परमशे्वर हमरे के उकार प्रकोप केर लागिन नई, 

लेकिन हमार प्रभ ुयीश ुद्वारा मकु्तिप्राप्त कराएक केर लागिन 
बनाह।े १०

 यीश ुमसीह हमार लागिन प्राण त्याईग दलेाक 
ताकि चाह ेहमरे जीवित आही चाह ेमतृ, जखेान उ पनुः 
आवी उकार सागें जीवित रहबोई। ११

 सेह ेलागिन एक दोसरे 
के सखु पहुचँावा आउर एक दोसरे के आध्यात्मिकरूप से 
सदुृढ़ बनाते रहा। जसैान कि तोहरे कराथा भी।

अंतिम निर्देश आउर अभिवादन
१२

 ह ेभाईमान, हमार तोहरे से निवेदन आह ेकि जे मान 
तोहरे केर बीच परिश्रम कराथाँए आउर प्रभ ुमें जमेान तोहरे 
के रास्ता दखेाएना, उमान केर आदर करते रहा। १३

 हमार 
तोहरे स ेनिवदेन आह ेकि उमान केर काम केर कारण प्रेम 
केर सागें उमान के परूा आदर दतेे रहा।

परस्पर शांति से रहा। १४
 ह ेभाईमान, हमार तोहरे से 

निवेदन आह ेआलसिमान के चतेावा, डरपोकमान के 
प्रोत्साहित करा, नम्रमान केर सहायता में रुचि लेवा, 
सोउब कोई केर सागें धीरज रखा। १५

 दखेते रहा कोनो 

बरुाई केर बदला बरुाई से न दवेा, लेकिन सोउब कोई 
सोभ ेसमय एक दोसरे केर सागें भाल लागिन करेक के 
ह ेजतन करा।

१६
 सोभ ेसमय खशु रहा। १७

 प्रार्थना करेक केखनों न 
छोड़बा। १८

 हर परिस्थिति में परमशे्वर केर धन्यवाद करा।
१९

 पवित्र आतमा केर काम के दमन न करबा। 
२०

 नबीमान केर संदशेमान के केखनो छोटो न सोचबा। 
२१

 हर बात केर असलियत के परखा, जेसोउब उत्तम हकेे, 
उसोउब के ग्रहण कईर रहबा २२

 आउर हर रकाम केर 
बरुाई से बईच रहा।

२३
 शांति केर झरना परमेश्वर निजे तोहरे के भाल से 

पवित्र करी। परूा अपन के उकार में समर्पित होए जावा 
आउर तोहरे अपन सम्पूर्ण अस्तित्व अर्थात ्आतमा, 
प्राण आउर दहे के हमार प्रभ ुयीश ुमसीह केर आवेक 
तक परू्णतः दोष रहित बनाएके रखा। २४

 उ परमशे्वर जहेार 
तोहरे के बोलाएह,े विश्वास केर योग्य हकेे। निश्चयपरू्वक 
उ ऐसानेह ेकरी।

२५
 ह े भाईमान! हमार लागिन भी प्रार्थना करबा। 

२६
 सोउब भाईमान के पवित्र चमु्बन से सन्मान करबा। 

२७
 तोहरे के प्रभ ुकेर शपथ दईेके मोंय़ येह ेआग्रह कराथों 

कि ई चिठ्ठी के सोउब भाईमान के पईढ़ के सुनाल 
जाओक। २८

 हमार प्रभ ुयीश ुमसीह केर अनगु्रह तोहरे 
केर सागें रहोक।




